
شىنجاڭ ئۇيغۇر ئاپتونوم رايونىدىكى》 ئەڭلەر《
  شىنجاڭ ئۇيغۇر ئاپتونوم رايونى مەملىكتىمىزدىكى ئەڭ چوڭ ئۆلكە دەرىجىلىك مەمۇرىي رايون بولۇپ، يەر مەيدانى بىر مىليون 663 مىڭ كىۋادىرات كىلومېتىر. ئۇ يەنە مەملىكتىمىزدىكى چېگرا  لېنيىسى ئەڭ ئۇزۇن مەمۇرىي رايون بولۇپ، چېگرا  لېنىيىسى 5600 كىلومېتىردىن ئاشىدۇ.
شىنجاڭ ئۇيغۇر ئاپتونوم رايونى يەنە مەملىكتىمىزدىكى چېگرىداش دۆلەتلەر ئەڭ كۆپ رايون بولۇپ، موڭغۇلىيە، رۇسىيە، قازاقىستان، قىرغىزىستان، تاجىكىستان ، پاكىستان، ھىندىستادىن ئىبارەت سەككىز دۆلەت بىلەن چېگرىلىنىدۇ.
تارىم ئويمانلىقى تەڭرىتاغ بىلەن قۇرۇم تاغلىرىنىڭ ئارىسىغا جايلاشقان بولۇپ ،ئومۇمىي كۆلىمى 530 مىڭ كىۋادىرات  كىلومېتىر  كېلىدۇ  ، شەرق-غەرپ ئۇزۇنلۇقى  1500 كىلومېتىر ، جەنۇب - شىمال كەڭلىكى 600 كىلومېتىر  بولۇپ، ئۇنىڭ دېڭىز يۈزىدىن ئېگىزلىكى 800-1300 مېتىرغىچە، يەرشەكلى شەرقى ئېگىز غەربى پاكار. شۇڭا تارىم ئويمانلىقى  مەملىكتىمىزدىكى ئەڭ چوڭ ئىچكى قۇرۇقلۇق ئويمانلىق ھېسابلىنىدۇ.

شىنجاڭ  مەملىكتىمىزدىكى قۇرۇقلۇق چېگرا  ئېغىزى ئەڭ كۆپ ئېچىۋىتىلگەن مەمۇرىي رايون بولۇپ ،جەمئىي 15 ى بار. شىنجاڭ بىلەن موڭغۇلىيە ئارىسىدا تۆت يەنى ئۇلاستاي پورتى،تۆمۈر تام پورتى،تاشقىن پورتى ،قىزىل تاغ ئېغىزى پورتى؛شىنجاڭ بىلەن قازاقىستان ئارىسىدا يەتتە ئاخىيتۈبىك پورتى ،جېمىنەي پورتى،باقىت پورتى،ئالاتاۋ پورتى،قورغاس پورتى،دولات پورتى،مۇزئارت پورتى؛ شىنجاڭ بىلەن قىرغىزىستان ئارىسىدا تورغات پورتى،ئەركەشتام پورتى دەپ ئىككى، شىنجاڭ بىلەن پاكىستان چىگرىسىدا خونجىراپ پورتى ، شىنجاڭ بىلەن تاجىكىستان ئارىسىدا قاراسۇ پورتى قاتارلىق چېگرا  ئېغىزلىرى بار.

شىنجاڭ  مەملىكتىمىزدىكى سىرتقا ئېچىۋىتلگەن تاغ چوققىسى ئەڭ كۆپ بولغان مەمۇرىي رايون بولۇپ، 11 چوققا سىرىتقا ئېچىۋىتىلگەن ،بۇلاردىن چوغىرچوققىسى (8611مېتىر)، دوسلۇق چوققىسى(8611مېتىر)،جەسۇر بۇرۇم تېغىنىڭ 1- ئېگىز چوققىسى( مېتىر 8068 )ۋە 2-ئېگىز چوققىسى(8034مېتىر)،قوڭغۇر چوققىسى(7719مېتىر)، قوڭغۇر تۆپە چوققىسى(7595مېتىر)，مۇز تاغ ئاتا چوققىسى (7723مېتىر)،مۇز تاغ چوققىسى (7546مېتىر)، مۇز تاغ چوققىسى (7282مېتىر)،تۆمۈر چوققىسى(7435مېتىر)، خانتەڭرى چوققىسى(6995مېتىر) قاتارلىق.

شىنجاڭ- شىزاڭ تاشيولى جۇڭگودىكى دېڭىزيۈزىدىن ئەڭ ئېگىز تاشيول بولۇپ، بۇ تاشيول قەشقەرنىڭ قاغىلىق ناھىيسىدىن باشلىنىپ قاراقۇرۇم تاغلىرىدىن كېسىپ ئۆتۈپ شىزاڭنىڭ ئالىي رايونىنىڭ گىرسا تاشيولىغا تۇتىشىدۇ، پۈتۈن لېنيەنىڭ دېڭىز يۈزىدىن ئېگىزلىكى   5000مېتىر دىن ئاشىدۇ، ئەڭ ئېگىز يېرىنىڭ 6035 مېتىر غا يېتىپ دۇنيادىكى دېڭىز يۈزىدىن ئەڭ  ئېگىز بولغان تاشيول ھېسابلىنىدۇ.

شىنجاڭ ئۇيغۇر ئاپتونوم رايونىنىڭ ئوتتۇرا شىمال قىسمىغا توغرا كېلىدىغان ئۈرۈمچى شەھىرى دۇنيا بويىچە دېڭىز-ئوكيانلاردىن ئەڭ يىراق شەھەر، ئۇنىڭ دېڭىز- ئوكيانلار بىلەن بولغان ئەڭ يىقىن ئارىلىقى 2250 كىلومېتىر  كېلىدۇ .
داۋانچىڭ رايونىدىكى شىنجاڭ شامال ئېلېكتىر ئىستانسىسى پۈتۈن مەملىكەت بويىچە ئەڭ چوڭ شامال ئېلېكتىر ئىستانسىسى بولۇپ، ھازىر ئۇنىڭدا 200 دىن ئارتۇق گېنىراتور گۇرۇپىسى بار، بۇ گېنىراتورلارنىڭ، %84 ى مەملىكىتىمىزدە ئىشلەنگەن. 

پامىر ئېگىزلىكىدىكى ئاقتۇ ناھىيەسىنىڭ غەربىي قىسمىغا جايلاشقان ئۆزبەل تاغ ئاغزى جۇڭگو تېررىتورىيىسىنىڭ ئەڭ غەربىي پاسىلى بولۇپ، تەخىمىنەن شەرقىي ئۇزۇنلۇق 73.20 گىرادۇسقا توغرا كېلىدۇ.

   تارىم دەرياسى مەملىكەت بويىچە ئەڭ چوڭ ئىچكى قۇرۇقلۇق دەريا بولۇپ ، قاراقۇرۇم تاغلېرىدىن باشلانغان ياركەند دەرياسىنى  باشلىنىش مەنبەسى دەپ ھېسابلىغاندا ئومۇمىي  ئۇزۇنلۇقى 2179 كىلومېتىر كېلىدۇ، ياركەند دەرياسى، خوتەن دەرياسى، تەڭرىتىغىدىن باشلانغان ئاقسۇ دەرياسى ئارالنىڭ شەرقىدىكى شورچاقتىدا قۇشۇلغاندىن كېيىن تارىم دەرياسىنىڭ غول ئېقىنى ھاسىل بولىدۇ ئۇ ئاخىرىدا بور كۆلگە قۇيۇلىدۇ. تارىم دەرياسى   ياۋروپادىكى ۋولگا دەرياسى، ئاسىيادىكى سىر دەرياسى، ئامۇ دەرياسى، ئۇرال دەرياسىدىن   ئىبارەت تۆت چوڭ دەريادىن قالسا دۇنيا بويىچە 5-ئورۇندا تۇرىدىغان ئىچكى قۇرۇقلۇق دەريا [image: image10.png]


ھېسابلىنىدۇ.

كارىز جۇڭگودىكى ئەڭ بۇرۇنقى  يەر ئاستى سۇغىرىش سىستېمىسى ھېسابلىنىدۇ،تۇرپان-قۇمۇل ئويمانلىقىدىكى كارىزلارنى قوشقاندا ئومۇمىي مۇساپىسى5000 كىلومېتىردىن ئاشىدۇ، شۇڭا كارىز سەدىچچىن سېپىلى، بېيجىڭ-خاڭجۇ قانىلى بىلەن بىرلىكتە جۇڭگودىكى ئۈچ چوڭ قەدىمىي بۈيۈك ئىنشائات ھېسابلىنىدۇ .
ئېرتىش دەرياسى مەملىكىتىمىزدىكى شىمالىي مۇز ئوكيانغا قۇيۇلىدىغان بىردىنبىر تاشقى دەريا ھېسابلىنىدۇ ، ئالتاي تاغلېرىنىڭ شەرقىي شىمال ئېتىگىدىكى بۇرۇلتوقاي ناھىيسىدىن باشلىنىدىغان قايىرتى دەرياسى بىلەن جالغىز ئاغاش دەرياسى خەيزىكۇ دىگەن جايدا قوشۇلغاندىن كېيىن ئېرتىش دەرياسىنى شەكىللەندۈرىدۇ،  ئۇ شەرقىي شىمالدىن غەربىي شىمالغا ئېقىش داۋامىدا قارا ئېرتىش، قىران ، قابا ،بېلزىك قاتارلىق تارماق  دەريالارنى قوشۇۋېلىپ قازاقىستاننىڭ زايسان كۆلىگە قۇيۇلىدۇ، داۋاملىق شىمالغا قاراپ ئېقىپ روسىيەنىڭ ئوب دەرياسى ئارقىلىق شىمالىي مۇز ئوكيانغا قۇيۇلىدۇ. ئومۇمىي ئۇزۇنلۇقى 4248 كىلومېتىر، ئاپتونوم رايونىمىز تەۋەسىدىكى ئۇزۇنلۇقى546  كىلومېتىر ،ھەۋز مەيدانى 57 مىڭ كىۋادىرات كىلومېتىر . يىللىق سىرغىم مىقدارى 11 مىليارد 900 مىليون كۇپمېتىر .

تۇرپان ئۇيمانلىقىدىكى ئايدىڭكۆلنىڭ سۇ يۈزى دېڭىز يۈزىدىن 154 مېتىر تۆۋەن تۇرىدۇ، ئۇ جۇڭگودىكى دېڭىز يۈزىدىن ئەڭ پەس جاي ھېسابلىنىدۇ. كۆل سۈيىنىڭ داۋاملىق پارغا ئايلىنىشى سەۋەپلىك كۆلنىڭ كۆپ قىسىم يېرى قېلىن تۇز قەۋىتى بىلەن قاپلانغان.
باغراش كۆلى جۇڭگودىكى ئەڭ چوڭ تاتلىق سۇلۇق كۆل سانىلىدۇ، كۆلنىڭ كۆلىمى 1228 كىۋادىرات كىلومېتىر،  دېڭىز يۈزىدىن ئېگىزلىكى1048 مېتىر  ،ئوتتۇرىچە چوڭقۇرلۇقى توققۇز مېتىر،  ئەڭ چوڭقۇر جايى 17مېتىر  كېلىدۇ .
ق اناس كۆلى جۇڭگودىكى ئەڭ چوڭقۇركۆل سانىلىدۇ، كۆلنىڭ ئەڭ چوڭقۇر جايى188.5 مېتىر  كېلىدۇ. قاناس كۆلى ئالتاي تېغىنىڭ شىمالىي قىسمىغا جايلاشقان،شەكلى ھىلال ئايغا ئوخشايدۇ. ئۇنىڭ جەنۇپ-شىمال ئۇزۇنلۇقى24 كىلومېتىر ، شەرق-غەرپ كەڭلىكى 1.6-2.9 كىلومېتىر، كۆلىمى44.7 كىۋادىرات كىلومېتىر، دېڭىز يۈزىدىن ئېگىزلىكى 1370مېتىر ،ئوتتۇرچە چوڭقۇرلۇقى  120.1مېتىر  كېلىدۇ.

